
Var 60 persunas s’haun radunedas in gün 

da l’an passo pel di da la lavur cumöna. 

Crappa, ramma e mezs bös-chs sun 

gnieus alluntanos dals pros da Samedan. 

Zieva la lavur s’ho insembel mangio pu-

lenta e liangias. Melgrô la trid’ora es qui-

st’acziun steda ün success. Perque vain’la 

repetida quist an, nempe in sanda, ils 5 

gün 2010.

L’appel vo als commembers da tuot las 

societeds, ma eir als oters abitants da 

Samedan, da metter a disposiziun lur 

forzas per quist böt cumünaivel. A voul 

be vstieus da lavur e guaunts da lavur, il 

rest (veiculs, üsaglias scu eir la marenda) 

spordscha darcho la vschinauncha.  

La reuniun es a las 08.00 tal magazin 

c umüne da Samedan, Cho d’Punt 52.

L’occurrenza ho lö tar minch’ora. Per 

motivs organisatorics giavüschainsa 

da s’annunzcher fin als 28 meg 2010 tar 

sar Reto Mettler, mneder dal servezzan 

 tecnic, t 081 851 07 15.

La destinaziun Engiadina San Murezzan 

ho i’ls ultims desch ans pers 16 hotels. 

Tuottüna es il numer da lets creschieu per 

var 5 %, q.v.d cha’ls hotels sun gnieus pü 

grands e pü ferms. A Samedan es la per-

dita pü granda. Divers hotels nun existan 

pü u serraron bainbod las portas, uschè 

cha’l numer da lets s‘amuntaro alura be 

pü a 322, ün minus da 40 % in cunfrunt 

cul 1999. Ils hotels restants sun tuots 

pitschens u fich pitschens.

In vista a quist svilup negativ ho la su-

prastanza cumünela definieu la promo-

Contribuziuns per la prosma Padella ve gnan pigliedas incunter fin mardi, 

ils 15 gün 2010!

padella
Infurmaziuns da Samedan
Meg/Gün nr. 5/6/2010 
Anneda XIV

la padella

Vschinaucha

Pravendas

Societeds, Instituziuns

Plazzet 4, CH-7503 Samedan 

T +41 81 851  07 07, F +41 81 851 07 08, gemeinde@samedan.gr.ch, www.samedan.ch



la padella nr. 5/6/2010   |   www.samedan.ch2

ziun da l’hotellaria scu ün dals böts da la 

legislatura 2009-2012 ed ho incumbenzo 

la firma CFB network SA da Turich da fer 

ün rapport davart l’hotellaria in Engia-

dina in generel ed a Samedan in speciel. 

A segua ün riassunt da quist rapport.

Umfrage betreffend Einsatz von Streusalz 
 
 
 Ich habe Wohnsitz in Samedan und zwar im Quartier 

 - ..................................................................................................................................................

 Ich bin Gast in Samedan; meine Unterkunft heisst: 

 - ..................................................................................................................................................

 
 Ich bin grundsätzlich gegen den Einsatz von Streusalz und bevorzuge den Einsatz von 

 -       Split 

 - Sand 

 - Sägemehl 

 - ..................................................................................................................................................

 Ich befürworte den Einsatz von Streusalz im Winter.  

 Der Einsatz von Streusalz soll sich auf die Kantonsstrasse, d.h. nur auf die Umfahrungsstrassen,
beschränken; die Gemeinde selber soll kein Streusalz einsetzen. 

 Die Gemeinde soll den Streusalzeinsatz wie im Winter 2009/10 handhaben, also lediglich zur Mi-
nimierung der Eisbildung, d.h. 
- im November (bei Kälteeinbrüchen) sowie im Februar und im März (wenn Feuchtigkeit auf kal-

tem Untergrund) moderater Salzeinsatz im ganzen Gemeindegebiet 
- im Dezember/Januar Verzicht auf Salzeinsatz ausser bei Wärmeeinbrüchen  

 Der Streusalzeinsatz soll wie folgt ausgeweitet/gehandhabt werden: 

 -   ..................................................................................................................................................

..................................................................................................................................................
 - ..................................................................................................................................................

 ..................................................................................................................................................
 - ..................................................................................................................................................

 ..................................................................................................................................................
 
 Betreffend Strassenräumung im Winter habe ich folgenden Vorschlag / folgende Bemerkung: 

  ..........................................................................................................................................................  

  ..........................................................................................................................................................  

  ..........................................................................................................................................................  

  ..........................................................................................................................................................  

  ..........................................................................................................................................................  

 
Bitte ausfüllen und einsenden an: Gemeindeverwaltung Samedan, Gemeindesekretariat, Plazzet 4, 
7504 Samedan. Besten Dank. 

Impustüt d’inviern do que las pretaisas 

las pü differentas in connex cul mante-

gnimaint da las vias. A s’ho da resguar-

der ils aspets turistics, ecologics e finan-

ziels taunt scu quels da sgürezza e da 

l’immissiun da canera. Minchataunt sun 

las aspettativas cumplettamaing cuntra-

rias.

La suprastanza cumünela s’ho impustüt 

eir occupeda da la dumanda dal sel da 

sterner ed ho examino differentas varian-

tas d’adöver fin tar la renunzcha gene-

rela. Considerand las cundiziuns clima-

ticas da l’Engiadin’Ota es ella gnida a la 

conclusiun,

cha la sgumbreda fin sül terrain es a  

pü lungia vista be pussibla cul agüd da 

mezs d’alguanter scu sel,

cha l’effet e’l conguel traunter cuosts  

e nüz dal sel sun meglders cu quels da 

sablun e gerra,

cha’ls dans ecologics tres il sel sun  

main grands cu spetto,

cha’l sel chaschuna però problems da  

restaunzas e d’inascramaint.

Per motivs da sgürezza e melgrô las bge-

ras reclamaziuns nu voul la suprastanza 

cumünela renunzcher generelmaing a 

l’adöver da sel, chi vess però da succeder 

adüna suot la devisa «uschè bger scu ne-

cessari, uschè poch scu pussibel».

Per cugnuoscher eir Lur parair Als giavü-

scha la suprastanza d’implir il seguaint 

questiunari. Ils resultats faron part da 

las preparaziuns per la stagiun d’inviern 

2010/11.

Nossas gratulaziuns vaun

ils 4 meg

a duonna Romilda Lienhard-Lüchinger 

pel 75evel anniversari

ils 5 meg

a duonna Anna Lazzarini-Vorburger pel 

80evel anniversari

ils 23 meg

a duonna Ruth Bieri pel 90evel anniver-

sari

ils 10 gün

a duonna Liselotte Huber-Schätzle pel 

80evel anniversari

ils 13 gün

a duonna Annamaria Zanetti-Marchesi 

pel 75evel anniversari

ils 18 gün

a duonna Ingeborg Eberhart-Rieger pel 

75evel anniversari

ils 22 gün

a sar Wolfram Bürkli pel 80evel anniver-

sari

ils 23 gün

a duonna Elisabeth Schmidt-Badraun pel 

75evel anniversari

ils 30 gün

a duonna Doris Niggli-Inderbitzin pel 

75evel anniversari

Nus giavüschains a las giubileras ed al 

giubiler bgera furtüna e buna sandet!

Dumengia, 16 meg

17 h Baselgia Plaz (r), Rav. Ernst Oberli

Il viedi da cumpagnia da quist an ho 

mno il Cor mixt da Samedan la fin d‘ei-

vna scuorsa our il Tirol. Sül program fi-

güraiva scu punct culminant la visita da 

l‘opera a Puntina, sper otras attracziuns 

chi spordschan la chapitela tirolaisa e‘ls 

contuorns. Quasi quatter dunzainas da 

chantaduras e chantaduors s‘haun miss 

in sanda a bunura cul auto da posta in 

viedi giò per l‘Engiadina in direcziun 

dal Tirol. Zieva ün agreabel viedi e zieva 

diversas chanzuns da cumpagnia   es-

sans rivos vers mezdi a Puntina. Il zie-

vamezdi s‘ho gieu gieu temp liber per 

visiter la cited cun sias attracziuns isto-

ricas e surtuot eir las numerusas butias 

cha quella spordscha. Zieva müdo e fat 

tualetta es sto a las set reuniun al „Ti-

roler Landestheater“. Sül program da la 

saira figüraiva l‘opera da Giacomo Puc-

cini „Manon Lescaut“, ün‘ouvra in quat-

ter acts chi‘d es gnida preschanteda la 

prüma vouta dal 1893 a Turin. A vo cò per 

la giuvna Manon, chi seguond sieu bap 

vess gieu dad ir in clostra, ma chi s‘ho 

inamureda i‘l pover student Des Grieux.  

A do però ün seguond amurant, il com-

missari d‘impostas Geronte de Ravoir, 

que chi maina in l‘istorgia a numerusas 

cumplicaziuns ed a sgurbigls chi mainan 

a la fin, a l‘incuntrari da que cha‘s vess 

spetto, ad üna fin tragica.  Pels bgers da 

nus es que sto ün evenimaint tuot speciel 

da pudair assister üna vouta ad ün‘opera 

cun sieu chaunt e sia musica fantastica , 

alch chi succeda be da rer. Que chi vare-

gia forsa ün pô irito a l‘ün u l‘oter sare-

gia forsa sto il scenari fich modern,  chi 

ho però svaglio nossa fantasia. Scu agüd 

vaivans però survgnieu da l‘organisatura 

da la visita a l‘opera, da nossa cunchan-

tadura Ursula Huder, ün inviamaint chi‘ns 

ho güdo a seguir l‘istorgia ed eir a l‘in-

cler. Grazcha fich ad Ursula per sia inizia-

tiva e sieu sustegn, ma eir a nos schofför 

Gian Janett, chi s‘ho prasto a l‘opera scu 

guida verseda. Uena pitschna gruppa da 

nus ho preferieu da visiter il concert dad 

üna musica militera in prosma vicinaunza 

ed ho giodieu lo pera ün mez muond. 

In dumengia a bunura eira sül program 

la visita dal chastè dad Ambras al süd da 

la cited, construieu dal 16evel tschientiner 

da l‘archeduca Ferdinand II. Quist cha-

stè cun ün magnific üert cun vista surour 

la cited cuntegna numerus  s-chazis fich 

prezius our dals relaschs da las famiglias 

nöblas scu eir armas ed armadüras ve-

glias da quels temps. Fich remarchablas 

sun eir las selas festivas culs purtrets dals 

pussaunts da quella vouta e da lur duon-

nas. La pü cuntschainta es la sela spa-

gnöla cun sia acustica fantastica chi ho 

animo al cor da der üna pitschna sere-

nada. 

Vers mezdi es già sto ura da‘s metter dar-

cho in viedi vers l‘Engiadina, fand però 

üna fermativa a Stams per visiter, suot 

guida verseda dad ün muong, la clostra 

da Stams cun tuot sias richezzas e sia 

istorgia chi vo inavous per bgers tschien-

tiners. In pocha distanza da quista clo-

stra as rechatta eir la cuntschainta „fa-

brica“ da skiunzs austriaca, l‘uschedit 

„Schigymnasium“. Satisfats dal bel viedi 

e da tuot que passanto essans alura tur-

nos inavous vers chesa. Grazcha fich a 

tuot quellas e quels chi s‘haun prastos 

per l‘organisaziun dal viedi ed eira nossa 

dirigenta, chi ho adüna darcho intuno 

üna chanzun.

Hoz vain darcho a pled il poet samedrin 

Alfons Clalüna cun duos poesias dal gener 

pütost critic.

Sch’Ellas, cheras lecturas ed Els, chers lec-

tuors, haun vöglia da publicher cò egnas 

istorgias, poesias u otras ouvras littera-

ras, schi ch’Ellas/Els tramettan quellas a 

bilinguited@bluewin.ch.

L’es pel progress,

que sainza fal;

üngün museum

nossa val.

Stagnaziun

in Engiadina

füss regress,

füss la ruina.

L’es eir per lingua,

per cultura!

Chi so

sch’el forsa ünsocura

bada cha’l verm

da l’abundanza

ho consümo

eir sia substanza?

(chanzun da Nuot Von-

moos, text adatto a nos temp)

Ün clap cumün

vez traunter vals,

dasper quel plaundscha l’En.

Sün stipas spuondas

fils, runels,

megers vadrets, be spelm.

Nun od dal pester

sieu chanter,

be’l sbreg d’ün eroplaun.

Ma bella val,

mieu lö taunt cher,

tschercher t’poss cò invaun.

L’appel a las Rumauntscha ed als Ru-

mauntschs da scriver üna cuntinuaziun 

d’ün’istorgia ho fin uossa chaschuno ün 

rimbomb: Chatrina Urech-Clavuot saregia 

gnida tanteda telmaing dal zeli da sieus 

scolars, ch’ella nun ho pudieu resister da 

scriver svess qualchosa. Grazcha fich per 

la contribuziun!

Gugent publichainsa sieu rap, chi fuorma 

la fin da l’istorgia “La risch misteriusa” 

da Göri Klainguti. In quella haun Lea e 

Flurin vis qualchosa scu üna risch u üna 

bes-cha sülla riva dal flüm. A mezdi nun 

eira quista chosa però pü lo e Lea es ida 

in tschercha.

(cumanzamaint da Göri 

Klainguti)

Cuntinuaziun:

E Lea stüdg’invi, innò. 

Flurin ho dubis da quelo, 

cha üna risch saj’üna bes-cha, 

quetaunt al mat nu vo per testa.

refrain:

E giò e sü e schi e na, 

’na bes-cha schi, ’na risch? Avà!

E giò e sü e schi e na, 

e stizis fras-chs, cakets? Avà!

Cò vain il non giò a güder,

als fo ils stizis observer

e congualer quels bain bainet 

cun stizis our da l’internet.

refrain:

E giò e sü e schi e na, 

’na bes-cha schi, ’na risch? Avà!

E giò e sü e schi e na, 

e stizis fras-chs, cakets? Avà!

Dandettamaing plitsch plitsch taplaz,

s’alvainta üna risch dal Flaz …

Que es la lutra!, disch Flurin -

il non s’retira luot luotin.

refrain:

E giò e sü e schi e na, 

’na bes-cha schi, ’na risch? Avà!

E giò e sü e schi e na, 

e stizis fras-chs, cakets? Avà!

E Lea saglia vi e no

guardè, guardè no cò!

Radschun d’he gieu Flurilu,

la risch ’na bes-ch’es, judihu!

70 Jahre BSI Engadin Festival 
in Samedan 2010

Grüsse aus dem Tirol
Sonntag, 18.07.2010
12.00 Uhr: Platzkonzert (gratis), Planta-Platz, 
(bei schlechter Witterung: im Gemeindesaal) 
Original Tiroler Kaiserjäger mit 75 Musikern!
60 / 40 CHF / Anschliessend Grillabend

Brass Bands im Alpenrausch
Sonntag, 25.07.2010
Engadin Airport, Samedan 
19.00 Uhr: Big Band der Academia Engiadina, 
Samedan, Leitung: Werner Steidle
Pause mit gastronomischem Angebot
anschliessend: Mnozil Brass    
40 CHF (free seating)

Opern-Gottesdienst 
Sonntag, 15.08.2010, 11.00 Uhr
Kirche St. Peter
(bei schöner Witterung: vor der Kirche)
La Compagnia Rossini, Leitung: Armin Caduff 
Gioacchino Rossini: Mosè in Egitto, Auszüge 
Gottesdienst, Pfarrer Michael Landwehr
Eintritt frei / Anschliessend Risotto-Plausch bei 
schönem Wetter

3,4 Km Uphill-Zeitmessstrecke mit 
414 Höhenmeter für Biker, Jogger 
und Nordic Walker von Samedan 
nach  Alp Muntatsch.

Ziel: Alp Muntatsch 
 Samedan

Länge: 3,4 Km
Höhendifferenz: 414 m

Start: Schiessstand 
 Muntarütsch

www.timetrack.ch

